
Հոդվածի բնագիրը, ինչպես նաև ուղեկցող փաստաթղթերը կարող են ներկայացվել «Դատական 
փորձաքննության և քրեագիտության» հայկական հանդեսի խմբագրություն՝ էլեկտրոնային փոստով՝ 
info@nbe.am։ Հոդվածը պետք է ուղեկցվի այն հաստատության պաշտոնական ուղեկցական գրությամբ, 
որտեղ կատարվել է աշխատանքը նշելով, որ  ներկայացված հոդվածը նախկինում չի հրապարակվել այլ 
հրատարակություններում։ Հոդվածը պետք է ստորագրված լինի բոլոր հեղինակների կողմից կամ 
նրանցից մեկի կողմից, ով ստանձնում է խմբագրության հետ նամակագրության 
պատասխանատվությունը։ 

Հոդվածի վերջում անհրաժեշտ է նշել նամակագրության համար պատասխանատու հեղինակի 
հետևյալ տվյալները՝ ազգանուն, անուն, հայրանուն, էլեկտրոնային փոստի հասցե, կոնտակտային 
հեռախոսահամար, փոստային հասցե։ Հոդվածը, մինչև գրախոսման փուլը, ստուգվում է՝ գրագողությունը 
բացառելու նպատակով։ 

Հոդվածներն ընդունվում են հայերեն, ռուսերեն և անգլերեն լեզուներով։ 
Հոդվածները պետք է ձևաչափել հետևյալ կերպ. 
Տեքստի, բանաձևերի և աղյուսակների մուտքագրման համար անհրաժեշտ է օգտագործել 

Microsoft Word for Windows ծրագրային ապահովումը։ Տեքստային խմբագրիչի պարամետրերն են՝ բոլոր 
լուսանցքները՝ 2 սմ, տառատեսակը՝ Times New Roman և GHEA Grapalat (հայերեն հոդվածների համար), 
հոդվածի վերնագիրը, հեղինակի ազգանունը, անունը, հայրանունը՝ 14 չափս, հոդվածի տեքստը՝ 12 չափս, 
աշխատանքի վայրը, քաղաքը, երկիրը՝ 12 չափս, տողերի միջև հեռավորությունը՝ 1.5, տեքստի 
հավասարեցում՝ երկու կողմերի, պարբերության սկզբի խորությունը՝ 1 սմ, էջի կողմնորոշումը՝ գրքային։ 

Սկզբում, հոդվածի լեզվով և անգլերենով նշվում են հոդվածի մետատվյալները հետևյալ 
ձևաչափով՝ 1.Հոդվածի վերնագիր, 2.Հեղինակ(ներ)ի ազգանունը, անունը, հայրանունը, 3. Գիտական 
աստիճան, գիտական կոչում, զբաղեցրած պաշտոն, 4. Աշխատանքի վայր, 5.Քաղաք, երկիր, 6. 
Աշխատանքային հասցե՝ փոստային ինդեքսով և կոնտակտային հեռախոսահամարով, 7. Էլեկտրոնային 
փոստի հասցե: Եթե հոդվածն ունի մի քանի հեղինակ, ապա այդ տեղեկատվությունը ներկայացվում է 
առանձին՝ յուրաքանչյուր հեղինակի համար։ 

Բնօրինակ հոդվածի ծավալը չպետք է գերազանցի 15 էջը, իսկ ընդհանրացնող հոդվածների 
դեպքում ՝ 20 էջ։ 

Կառուցվածքայնացված Ամփոփման  սկզբում (հայերեն կամ ռուսերեն և անգլերեն լեզվով՝ 
յուրաքանչյուրը ոչ ավելի, քան 250 բառ) պետք է ամբողջությամբ կրկնել հոդվածի վերնագիրը, 
հեղինակների ազգանունները և անվան ու հայրանվան սկզբնատառերը (տառաչափը՝ 14): Ամփոփման  
տեքստի վերջում  պետք է ներառվեն բանալի բառեր (3-7 բառ, տառաչափը՝ 12): 

Բոլոր հապավումներն առաջին իսկ հիշատակման դեպքում պետք է բացահայտվեն (բացվեն), 
բացառությամբ համընդհանուր ընդունված հապավումների։  

Աղյուսակները պետք է կառուցված լինեն ակնառու կերպով, ունենան վերնագրեր, խորագրերը՝ 
ճշտորեն համապատասխանեն սյունակների պարունակությանը։ Աղյուսակները չպետք է կրկնօրինակեն 
տեքստում ամբողջովին մեջբերված թվային տվյալները։ Աղյուսակի վերևում՝ աջ կողմում դրվում է 
համարը, որից ներքև կենտրում՝ աղյուսակի անվանումը։ 

Պատկերների թիվը (գծապատկերներ, դիագրամաներ, սխեմաներ, նկարներ) չպետք է 
գերազանցի 7-ը։ Յուրաքանչյուր նկար պետք է համարակալված լինի՝ տեքստում անհրաժեշտ է նշել 
նկարի տեղադրությունը և իր հերթական համարը։ Գծապատկերները չպետք է կրկնօրինակեն 
աղյուսակներին։ Պատկերների համարը և անվանումը դրվում է ներքևում։ 

Գրականության ցանկում աղբյուրները ներկայացվում են այն հերթականությամբ, որով դրանք 
մեջբերվում են տեքստում։ Հոդվածի տեքստում հղումները տրվում են քառակուսի փակագծերում՝ 
համապատասխանելով գրականության ցանկում նշված համարներին։ 

Հոդվածների հրատարակման համար հեղինակներից վճար չի գանձվում։ 
Խմբագրական խորհուրդը իրեն իրավունք է վերապահում կրճատելու և խմբագրելու հոդվածները։ 

